
bottare, auze pe causa toia fa parere na pellecchia de shianchetto grassa, e grossa che te shionga ’nfacce, e si no polliero te vo fare parere no quarteciello de Crapitto quanto na Coscia de Vacca, e no pollecino ’mpastato quanto no gallo d’Innia schitto che te día lo signa co na cannuccia te fa venire à fare sti spante. Comme porriano le gente darese quarche sfatione co li pallune ò pallunette; comme se porriano asseccare li pantane coli mantece? cóme se portaria l’acqua ncoppa all’astreche co le trumme? comme se sonariano l’huorgane? dove saria mo la Cetola ch’è tanto gostosa se tu non facive cotoliare le stentine de la Cestunia dala quale Mercurio accacciaie la cetola, e senza te besognaria fare no fuoco de tutte le zampogne, trommette, ciaramelle, sordelline, trommune, e chiucchiere che songo alo munno; anze haggio ’ntiso n’autra cosa, ca site stato tanto cortese à no certo Titia Todisco che l’havite mostrato comme schitto co lo shiato vuostro senza autra porvere pa sparare n’artigliaria; Ma chì po dicere ’ntutto li favure che vui facite alla gente, ò Viento buono, ò Viento liberale? Senza te satiano funce le Nave allo mantracchio, senza te porria aspettare buono lo ferraro che se facesse caudo lo fierro, ne se porriano lassare le scorze d’ova sane pe tirare lo Carnevale ne se iettariano ventose, ò se fariano servetiale senza lo shiato vuosto, è

vien-

